
Government
of Canada

Gouvernement
du Canada

ᒥᓂᑯᓱᐏᓇᐣ 
ᐏᑕᒪᑫᐏᓇᐣ

ᒥᓂᑯᓱᐏᐣ  
ᒋᐏᒋᑲᓇᐍᐣᑕᑯᓯᔭᐣ

ᒥᓂᑯᓱᐏᐣ  
ᒋᐏᒋᑢᔭᐣ

ᒥᓂᑯᓱᐏᐣ  ᒋᓇᑐᑕᒪᐣ  
ᐏᓇᑯᓂᑫᐏᐣ  ᒋᑎᐸᐦᐊᒪᑯᔭᐣ

ᑭᒥᓂᑯᐢ  ᑲᔦ  
ᒋᑲᑲᓄᓯᔭᐣ

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᑫᑯᓀᐣ  ᐃᐍ  ᑎᐸᐦᐃᑫᐏ  
ᓇᑐᑕᒪᐏᐣ? 
ᑎᐸᐦᐃᑫᐏ  ᓇᑐᑕᒪᐏᐣ  ᐃᓯᓭ  ᐅᒪᓂᑐᑕᐏᐍ  ᔓᓂᔭᓇᐣ  
ᒋᑎᐸᐦᐊᒧᐘᐨ  ᐃᑵᓂᐘᐣ  ᑲᑭᒪᓂᑐᑕᐘᒋᐣ  ᑲᑭᐏᒋᒪᓯᓇᐦᐃᑫᓭᓂᐨ  
ᐃᐍᓂ  ᐅᒋ  ᑲᑭᐃᔑ  ᒪᓂᑐᑕᐘᐨ᙮  ᑎᐸᐦᐃᑫᐏᐣ  ᐁᐦᑕ  
ᑕᑭᓇᑐᒋᑲᑌ  ᒣᑿᐨ  ᑲᐏᓇᑯᓇᑲᓄᐨ  ᐊᐦᐊᐍ  ᑲᑭᒪᓂᑐᑕᐏᐍᐨ᙮  
ᐊᔑᑐᓭᓂ  ᐃᐦᐃᐍᓂ  ᐅᑐᓇᑯᓂᑯᐏᐣ  ᑕᑭ  ᐯᔑᑯᑲᐸᐏᒪᑲᐣ  
ᐃᐍ  ᓇᐣᑕ  ᑲᔦ  ᒋᐊᔑᑐᓂᑲᑌᐠ  ᐃᐍ  ᑫᐃᔑᐅᓇᑯᓇᑲᓄᐨ  
ᑲᑭᔑᒪᓂᑐᑕᐠ᙮

ᑲᒪᓂᑐᑕᐘᑲᓄᐨ  ᒥᓂᑯᓯ!
ᑲᓀᑎᔭᐣ  ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᒪᓯᓇᐦᐃᑲᓀᐦᓯᐠ  
ᑭᒪᑕᓄᐦᑭᓭᐸᐣ  ᒣᑿᐨ  ᐘᐱᑿᓂᐏᐱᓱᒼ  23, 2015᙮  
ᐅᐍ  ᐅᓇᑯᓂᑫᐏᐣ  ᒥᓂᑯᓯᐘᐠ  ᑲᑭᓇ  ᑲᒪᓂᑐᑕᐘᑲᓄᐨ  
ᐅᓇᑯᓂᑫᐏᑲᒥᑯᐠ  ᒋᐊᔑᑐᓇᒧᐘᐨ  ᑎᐸᐦᐃᑫᐏᓇᐣ  
ᓇᑐᑕᒪᑫᐏᓇᐣ  ᐊᐦᐱ  ᐁᐏᓇᑯᓇᑲᓄᐨ  ᐅᒪᓂᑐᑕᒪᑫ᙮  ᑭᐡᐱᐣ  
ᑕᐡ  ᐁᑲ  ᐅᒪᓂᑐᑕᒪᑫ  ᑎᐸᐦᐃᑫᐨ,  ᑲᒪᓂᑐᑕᐘᑲᓄᐨ  ᒥᓂᑯᓯ  
ᑲᔦ  ᒋᒧᐡᑭᓀᐱᐦᐅᑎᓯᐨ  ᑎᐸᐦᐃᑫᐏ  ᓇᑐᑕᒪᐏᓂᓂ  ᐃᒪ  
ᐅᓇᑯᓂᑫᐏᑲᒥᑯᐠ  ᐁᑿ  ᒋᐊᓄᐦᑲᑌᐠ  ᐃᓇᑯᓂᑫᐏᐣ  ᐃᒪ  
ᐅᓇᑯᓂᑫᐏᐣᑲᒥᑯᐠ᙮ 

ᑎᐸᐦᐃᑫᐏᐣ  ᓇᑐᑕᒪᐏᐣ  
ᒣᑎᓂᑫᐏᓇᐣ  ᑫᑎᐸᐦᐃᑲᑌᐠ 
ᑎᐸᐦᐃᑫᐏ  ᓇᑐᑕᒪᐏᐣ  ᒥᓂᑯᐠ  ᑕᐍᑕᓯᓇᐦᐃᑲᑌ  ᐁᑿ  ᐁᑲ  
ᑫᐏᒋᐊᓂᒥᓭᐠ᙮  ᑐᑲᐣ,  ᓂᔓᐱᒥᑯᓇᑲ  ᐊᓄᐦᑭᐏ  ᑎᐸᐦᐊᒪᑯᐏᐣ  
ᑲᐘᓂᒋᑲᑌᐠ  ᐁᐏᑕᒥᑌᐏᓯᓇᓂᐘᐠ  ᑲᑭᔑᒪᓂᑐᑕᑯᔭᐣ  ᑕᑭᓇᑿᐣ  
ᑲᐃᔑ  ᑎᐸᐦᐊᒪᑯᓇᓂᐘᐠ  ᒣᑿᐨ  ᑲᔭᓄᐦᑭᓇᓂᐘᑭᐸᐣ  ᐁᑿ  
ᑲᐃᔑᐸᓂᓭᓇᓂᐘᐠ  ᒥᓂᑯᐠ ᒪᓯᓇᐦᐃᑭᓄᐠ (ᐊᓄᐦᑭᐏᒪᓯᓇᐦᐃᑲᓂᑭᓄᐠ)  
ᒥᓇ ᑲᑭ ᑭᒧᑕᒥᐨ ᓇᐣᑕ ᐱᑯᓂᑲᑌᓂᐠ ᑕᑭᐊᐧᐸᑕᐦᐃᐁᐧ ᐊᑕᐃᐧᑲᒥᑯᐠ 
ᑭᐡᑭᑭᐱᒋᑲᐣ ᑲᑭᑎᐸᐦᐊᐠ ᓇᐣᑕ ᒪᓭᓯᐠ ᒋᐃᐧᑕᐠ ᒥᓂᑯᐠ ᑲᑭᐅᒋᐊᐧᓂᒋᑫᐨ.      

ᐅᓇᑯᓂᓂᐍᐏᓂᓂ  ᐅᑲᑭᓇᑐᑕᐣ  ᑎᐸᐦᐃᑫᐏᓂᓂ  ᒋᓇᐱᓇᒷᒋᐣ  
ᑲᑭᒪᓂᑐᑕᐘᒋᐣ  ᑲᑭᔑᒪᓯᓇᐦᐃᑫᓭᓂᐨ  ᔓᓂᔭᐏᓇᐠ:

•	ᑲᐃᔑᓂᔑᐘᓇᒋᒋᑲᑌᓂᐠ  ᓇᐣᑕ  ᑲᐘᓂᑐᐨ  ᐅᑕᐸᒋᑕᐏᓇᐣ  
ᐃᒪ  ᐅᒋ  ᐅᒪᓀᓂᒥᑯᐏᓂᐠ;

•		ᐏᔭᐏᐠ  ᓇᐣᑕ  ᐅᒪᒥᑐᓀᐣᒋᑲᓂᐠ  ᑲᐃᔑᐏᓴᑲᐦᐘᑲᓄᐨ  
ᐃᐍᓂ  ᐅᒋ  ᐅᒪᓀᓂᒥᑯᐏᓂᐠ  ᑲᔦ  ᑲᐃᔑᒪᓯᓇᐦᐃᑫᓭᐨ  
ᔓᓂᔭᐏᓂᐠ;

•	ᐸᑭ  ᒣᑎᓂᑫᐏᓂᐠ  ᑲᔦ  ᐃᒪ  ᑲᐯᔓᓂᐠ  ᐊᒋᓇ,  
ᐊᒋᑲᐯᔓᐏᓂᐠ,  ᒥᒋ,  ᑲᓇᐍᓂᒪᓱᐏᐣ  ᐁᑿ  ᐱᒥᐡᑲᐏᓂᐠ  
ᐃᐍᓂ  ᐅᒋ  ᐏᒋᐘᑲᓂᒪ,  ᐏᑐᑫᒪ,  ᐊᐱᓄᒋᔕᐠ  ᐁᑿ  
ᑯᑕᑭᔭᐠ  ᐊᐏᔭᐠ  ᑲᒪᒋᔭᒧᐘᐨ  ᐃᒪ  ᐅᐘᑲᐦᐃᑲᓂᐘᐠ  
ᐅᒪᓂᑐᑕᒪᑫᐣ  ᑲᐃᔑᑕᓂᐨ  ᐁᑲ  ᒋᒪᓂᑐᑕᑯᐘᒋᐣ  ᑫᐏᓇᐘ ;

•		ᐅᐡᑭ  ᐅᓇᒋᑲᑌᓂᐠ  ᑲᒪᓂᑐᑕᐘᑲᓄᐨ  ᐊᐘᓀᓄᑵᐣ  
ᐁᑿ  ᒪᒥᓂᓄᑲᑌᓂᑭᐣ  ᐅᔓᓂᔭᐏᐱᒧᒋᑫᐏᓇᐣ  ᑭᐡᐱᐣ  
ᑲᑭᒧᑕᒷᑲᓄᑵᐣ;

•	ᒣᑎᓂᑫᐏᐣ  ᒋᑎᐸᐦᐃᑲᑌᐠ  ᐏᓂᑲᑌᓂᑲᑌᐠ  ᐅᒐᑲᑌᐦᓯᓄᐣ  
ᑲᒼᓂᑐᑕᐘᑲᓄᐨ  ᑭᐡᐱᐣ  ᒪᒪᑕᐘᐱᑯᐠ  ᑲᐃᔑ  ᐊᒋᑲᑌᓂᑵᐣ᙮ 

ᑎᐸᐦᐃᑫᐏᐣ  ᑲᐏᐣ  ᑕᑭᓇᑐᑕᒪᓂᐘᐣ  ᐃᐍ  ᐅᒋ  ᐏᓴᑫᐣᑕᒧᐏᐣ,  
ᑲᑿᑕᑫᐣᑕᒧᐏᐣ,  ᑯᒐᓂᒣᐣᑕᒧᐏᐣ,  ᓇᐣᑕ  ᑯᑕᑭᔭᐣ  ᑫᑯᓇᐣ  ᐃᒪ  
ᐃᑵᓂᐘᐣ  ᐸᑲᐣ  ᐅᓇᑯᓂᑫᐏᑲᒥᑯᐠ  ᑕᑭᑕᔑᒣᒣᒋᑲᒋᑲᑌᐘᐣ  ᐃᑐᐠ᙮  

ᐊᐣ  ᑫᐏᒋᑎᐸᐦᐃᑲᑌᐠ  ᐃᐍ  
ᑎᐸᐦᐃᑫᐏ  ᓇᑐᑕᒪᑫᐏᐣ?
ᐅᓇᑯᓂᑫᐏᑲᒥᐠ  ᐅᑲᑭᓇᑐᑕᐣ  ᐅᒪᓂᑐᑕᒧᐍᐏᓇᐣ  ᒋᑎᐸᐦᐊᒷᒋᐣ  
ᑫᒋᐍ  ᐃᑵᓂᐘᐣ  ᑲᑭᒪᓂᑐᑕᐘᐨ  ᓇᐣᑕ  ᐸᑲᐣ  ᐅᓇᒋᑫᐏᓂᐠ  
ᐃᐍ  ᒋᓇᐸᑕᐠ᙮  ᐅᓇᑯᓂᑫᐏᑲᒥᐠ  ᐅᑲᑭᐃᓇᑯᓇᐣ  ᐅᒪᓂᑐᑕᒪᑫᐣ  
ᒋᑎᐸᐦᐃᑫᓂᐨ  ᔐᒪᐠ,  ᐊᓇᐦᐱ  ᐃᔑᐏᓇᐦᒋᑲᑌᐠ,  ᓇᐣᑕ  
ᐏᓇᑌᐠ  ᑫᐃᔑᐱᒥᑎᐸᐦᐃᑫᐨ᙮  ᐅᓇᑯᓂᑫᐏᐣ  ᑲᔦ  ᑕᑭᐃᓇᑯᓂᑫ  
ᒋᑎᐸᐦᐊᒷᑲᓄᐘᐨ  ᐊᐣ  ᑕᐦᓱᐘᑵᐣ  ᑲᒪᓂᑐᑕᐘᑲᓄᐘᐨ  ᑲᐃᔑ  
ᓂᐱᑌᓭᐘᐨ  ᑫᓯᐃᔑᑎᐸᐦᐊᒷᑲᓄᐘᐨ᙮ 

ᑎᐸᐦᐃᑫᐏ  ᓇᑐᑕᒪᐏᐣ



ᑭᐡᐱᐣ  ᑕᐡ  ᐁᑲ  ᐅᒪᓂᑐᑕᐃᐍ  ᐁᑭᑎᐸᐦᐃᑫᐨ  ᑲᐃᔑᑭᔑᑲᓂᐠ  
ᑫᑭᔑᑎᐸᐦᐃᑫᐸᐣ  ᐅᓇᑯᓂᑫᐏᓂᐠ  ᑲᑭᔑᐏᓇᒋᑫᐘᐨ  ᓇᐣᑕ  
ᑲᔦ  ᐁᑲ  ᐁᐱᒥᐣᔕᐦᐊᐠ  ᐅᓇᒋᑫᐏᓂᓂ,  ᑲᒪᓂᑐᑕᐘᑲᓄᐨ  
ᑯᑕᑭᐠ  ᐅᓇᑯᓂᑫᐏᑲᒥᑯᐠ  ᑕᑭ  ᐃᔕ  ᐅᓇᑯᓂᑫᐏᓂᓇᐠ  
ᒋᐏᒋ  ᐅᑎᓂᓇᑲᓄᐨ  ᐊᐏᔭ  ᒋᓄᒋᐦᐊᒋᐣ  ᒋᑎᐸᐦᐃᑫᓂᐨ  ᐁᑲ  
ᑲᑎᐸᐦᐃᑫᐨ  ᒥᓂᑯᐠ᙮  ᐊᑎᐟ  ᑲᓇᑕ  ᑲᐃᔑ  ᐸᐱᑭᓯᔭᐦᑭᐘᑭᐣ  
ᑲᐃᔑᑕᑿᑭᐣ  ᑲᒪᓂᑐᑕᐘᑲᓄᐘᐨ  ᐏᒋᐦᐃᐍᐏᓇᐣ  ᐅᐏᒋᐦᐊᐘᐣ  
ᑲᒪᓂᑐᑕᐘᑲᓄᓂᐨ  ᒋᑎᐸᐦᐊᒷᑲᓄᓂᐨ  ᐁᑲ  ᑲᐃᔑᑎᐸᐦᐊᒷᑲᓄᐘᐨ᙮ 

ᒪᓯᓇᐦᐃᑲᑌᐠ  ᔓᓂᔭᐏ  
ᒪᓯᓇᐦᐃᑫᓭᐏᐣ
ᒥᓌᔑᐣ  ᑲᒪᓂᑐᑕᐘᑲᓄᐘᐨ  ᒋᒪᐘᑐᓯᓇᐦᐊᒧᐘᐨ  ᔓᓂᔭᐏᓂᐠ  
ᑲᐃᔑᐱᒥᒪᓯᓇᐦᐃᑫᓭᐘᐨ  ᔐᒪᐠ  ᑲᐃᐡᑿ  ᒪᓂᑐᑕᐘᑲᓄᐘᐨ᙮  
ᐅᐍ  ᐏᒋᐦᐃᐍᓭ  ᐏᑕᒧᐘᐨ  ᐅᒪᓯᓇᐦᐃᑫᓭᐏᓂᐘ  ᒣᑿᐨ  
ᑲᑭᒪᓂᑐᑕᑯᐘᒋᐣ  ᐁᐏᓇᑯᓇᑲᓄᓂᐨ᙮ ᐊᑎᐟ  ᐅᑵᓂᐘᐣ  
ᒧᐡᑭᓀᐱᐦᐃᑲᓇᐣ  ᑲᐏᒋᐦᐃᐍᓭᑭᐣ:

•	ᐊᑕᐍᐏᒪᓯᓇᐦᐃᑭᓀᐦᓴᐣ  ᑲᐘᓂᒋᑲᑌᑭᐣ  ᓇᐣᑕ ᑲᓂᔑᐘᓇᑕᑭᐣ  
ᑫᑯᓇᐣ;

•	ᒣᑎᓂᑫᐘᓯᓇᐦᐃᑲᓇᐣ;

•	ᐊᓄᐦᑭᐏ  ᑎᐸᐦᐊᒪᑯᐘᓯᓇᐦᐃᑲᓇᐣ;

•	ᑲᐸᓂᓭᓇᓂᐘᐠ  ᐊᓄᐦᑭᐏᓂᐠ  ᐁᓇᑿᐠ  ᒪᓯᓇᐦᐃᑫᓭᐏᐣ;

•	ᒣᑎᓂᑫᐏᓇᐣ  ᑲᐅᐡᒋᑲᑌᑭᐣ  ᓇᐣᑕ  ᑲᓇᐸᒋᑲᑌᑭᐣ  ᑫᑯᓇᐣ;

•	ᒪᒪᐘᑭᒋᑫᐏᓇᐣ  ᑲᐃᓇᑭᑌᑭᐣ  ᑫᑯᓇᐣ (ᑐᑲᐣ,  ᑲᑭᒧᑎᓇᓂᐘᐠ  
ᓇᐣᑕ  ᑲᓂᔑᐘᓇᒋᒋᑲᑌᑭᐣ  ᑫᑯᓇᐣ  ᑫᓇᐸᒋᑲᑌᑭᐣ  ᓇᐣᑕ  
ᑫᐏᐡᒋᑲᑌᑭᐣ);  ᓇᐣᑕ

•	ᑯᑕᑭᔭᐣ  ᑲᐅᔑᐱᐦᐃᑲᑌᑭᐣ  ᑫᑯᓇᐣ  ᑲᐃᔑᒪᓯᓇᐦᐃᑫᓭᓇᓂᐘᐠ  
ᐃᐍ  ᐅᒋ  ᒪᓂᑐᑕᑫᐏᐣ

ᑲᒪᓂᑐᑕᐘᑲᓄᐘᐨ  ᐅᑲᑭᐊᐸᒋᑐᓇᐘ  ᒧᐡᑭᐁᐱᐦᐃᑲᓂᑭᓂᓂ 
34.1 (ᐏᑕᒪᑫᐘᓯᓇᐦᐃᑲᓇᐣ  ᑫᑎᐸᐦᐃᑲᑌᑭᐣ)  ᑫᐏᒋᐦᐃᑯᐘᒋᐣ  
ᒪᓯᓇᐦᐊᒧᐘᐨ  ᐅᒪᓯᓇᐦᐃᑫᓭᓂᐘ᙮

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᐊᐣᑎ  ᑭᔭᐱᐨ  ᐏᑕᒪᑫᐏᓇᐣ  ᑕᑿᑭᐣ?
ᑭᐡᐱᐣ ᑭᐣ  ᓇᐣᑕ  ᐊᐏᔭ ᐁᑭᑫᓂᒪᐨ  ᐁᑭᒪᓂᑐᑕᐘᑲᓄᐨ,  ᐏᒋᐦᐃᐍᐏᐣ  ᑕᑿᐣ᙮  ᒥᓯᐍ  ᑲᓇᑕ  ᑲᐃᔑ  ᐸᐱᑭᓯᐊᐦᑭᐘᐠ  ᐅᑿᔭᑎᓇᓇᐘ  
ᑲᒪᓂᑐᑕᐘᑲᓄᓂᐨ  ᐏᒋᐦᐃᐍᐏᓇᐣ᙮  ᑭᑲᐏᒋᐦᐃᑯᐘ  ᑭᐡᐱᐣ  ᓇᑕᐍᐣᑕᒪᐣ  ᐏᑕᒪᑫᐏᓇᐣ  ᓇᐣᑕ  ᑫᑯᐣ  ᐏᒋᐦᐃᐍᐏᐣ᙮  ᑲᒪᓂᑐᑕᐘᑲᓄᐘᐨ  
ᐏᒋᐦᐃᐍᐏᓇᐣ  ᐊᐣᑎ  ᐁᔭᑭᐣ  ᒪᓯᓇᐦᐃᑲᑌᐘᐣ  ᐏᒥᑲᒪᐣ  ᐊᐣᑎ ᒪᐘᐨ  ᐁᔑᐯᔑᓇᑿᓂᑵᐣ  ᑫᐃᔑᒥᑲᒥᐊᐣ:

http://www.justice.gc.ca/eng/cj-jp/victims-victimes/vsd-rsv/index.html

